Nafarroako Parlamentuko Mahaiak, 2016ko urriaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Dabid Anaut Peña jaunak aurkeztutako galdera, hizkuntza politikari dagokionez programa-akordioan jasotzen den toki entitateekiko lankidetza-hitzarmenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 24an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako foru parlamentari Dabid Anaut Peñak, Legebiltzarreko Erregelamenduan xedatuaren babesean, honako ahozko galdera egin nahi du, Nafarroako Gobernuak Osoko Bilkuran erantzun dezan.

Nafarroako Gobernuari sostengua eman zioten lau indar politikoek sinatu zuten programa-akordioan, hizkuntza politikarako atalean, honakoak jasotzen da:

– Toki-entitateekiko lankidetza-hitzarmenari heltzea berriro, hizkuntza-politika koordinatzeko eta optimizatzeko eta erakunde publikoen baliabideak trukatzeko, eta euskarazko udal-zerbitzuen sarea handitzea, egungo eta etorkizuneko eskariari erantzuteko.

Nafarroako Gobernuaren eta toki-entitateen arteko lankidetza funtsezkoa eta estrategikoa da euskararen normalizaziorako jardunean. Ezinbestekoa da, horrenbestez, bien arteko lankidetza hori hitzarmen egoki eta adostu baten bitartez finkatzea, eta lankidetzari egonkortasuna eta sendotasuna ematea.

Hori guztia kontuan hartuta,

Zer urrats eman ditu Nafarroako Gobernuak Nafarroako toki-entitateekiko lankidetza-hitzarmenari berriz heltzeko? Nola eta zertan oinarrituta antolatu eta bideratu da bi aldeen arteko hitzarmena lantzeko prozedura? Zertan da une honetan lankidetza-hitzarmena berreskuratzeko prozesua?

Iruñean, 2016ko urriaren 17an

Foru parlamentaria: Dabid Anaut Peña

